‘Noth Pole’ fikziozko film laburrak
irabazi du ZINEBI63ko sari nagusia

By Ander Makazaga | 19 azaroa, 2021

ZINEBI - Bilboko Dokumentalen eta Film Laburren Nazioarteko Jaialdiak
aditzera eman du 63. edizioko irabazleen zerrenda. Marija Apcevskak
zuzendutako Noth Pole film laburrak jaso du festibaleko sari nagusia, eta eta
Mel Arranzen Azaletik azalera animazioko sorkuntza izendatu dute euskal
film labur onena. Zinebi Fist Film sailean, berriz, Rock Bottom Riser(Fern
Silva) dokumentala gailendu da.

Azaroaren 12an _ekin
zioten Arriaga Antzokian ZINEBI - Bilboko Dokumentalen eta Film Laburren
Nazioarteko Jaialdiaren 63. edizioari, eta gaur bertan bukatuko da.
Astebetean, 41 herrialdetako 123 film erakutsi dituzte programazioaren sail
desberdinetan, eta dagoeneko ezagutu ditugu Mikeldi garaikurren
hartzaileak. Sari-banaketa ekitaldia iluntzean egingo dute, eta irabazleen
lanak emango dituzte jarraian.

Ipar Mazedoniako Errepublika eta Serbiaren arteko koprodukzioa den Noth
Pole lana izendatu du epaimahaiak film laburren sail ofizialeko sorkuntzarik
onena. Epaimahaiaren hitzetan, “protagonistaren aurpegia bezain delikatua
da filma, eta itxaropenaren, betebeharraren, presioaren eta askapen

gozoaren artean dabilen zerbait bezala deskribatzen du emakumeen desira.
Nerabezaroan, drama mugimendu bakar batean sortu eta desagertu zen”.
Apcevskak zuzendutako lana ZINEBIk 2022ko Zinemaren Europako
Sarietarako (EFA) hautagai gisa proposatutako lehen film laburra izango da.
Sail  ofizialeko euskal film onenaren saria, bestalde, Azaletik
azalera animaziozko sorkuntzari eman diote, eta Descartes-i (Concha
Barquero eta Alejando Alvarado) espainiakoarena.

Guztira, 55 film labur (18 fikzio, 18 dokumental eta 19 animazio) lehiatu dira
aurten, eta ohi bezala, kategoria bakoitzeko film bana errekonozitu du
epaimahaiak. Dokumental onena /nherent (Nicolai G. H. Jacobsen) izendatu
dute; fikziozko lan onena Crumbs of Lide (Katarzyna Miechowicz); eta Some
Kind of Intimacy (Toby Bull) animaziozkoa.

ZIFF - ZINEBI First Film Nazioarteko Lehiaketako opera primen sailean Rock
Bottom Riserekoizpen estatubatuarra nabarmendu dute Helena Wittman
artista eta zinemagile alemaniarrak, Eva Sangiorgi idazle eta programatzaile
italiarrak eta Paula Arantzazu Ruiz kritikari, kazetari eta unibertsitateko
irakasleak: “Materiaren egoera ezberdinetan zehar nabigazioa, bere
denborazkotasunak eta testurak, gizakiaren aztarna biziaren eta naturaren
indarkeria ederraren artean”. Epaimahaiko hiru kideek aipamen berezia egin
diote Faya Dayidokumentalari. Jessica Beshir zuzendari mexikar-
etiopiarraren eskutik, “komunitate baten jarduera produktiboa eta ekonomia
bere efektuen mamuekin, ukigarriaren eta oroigarriaren artean,
errealitatearen eta bere nahien artean uztartzen dituen lana delako”.
Bestetik, UPV/EHUko ZIFF Gazte Epaimahaiaren saria, 2.000 eurokoa, Diego
Hernandezen Los fundadores fikziozko filmak jaso du.

Beste sariak

SGAE - Euskadiko Kontseiluak Maider Oleagaren Kinka fikziozko film
laburrari Euskadiko Gidoi Onenaren Saria eman dio; EiTB publikoaren saria
Diana Cam Van Nguyenren Mily tati (Love, Dad), animaziozkoarentzatizan da;
Cineclub FASek Ainara Elgoibarren Rotorlana nabarmendu du, Bertoko
Begiradak - Miradas desde Euskadi sailean lehiatzen diren film laburretako
onena izateagatik; eta UNICEF saria Paula Armijoren Ecoutez-moifilm
dokumentalarentzako izan da.

ZINEBI Industry sailean ere izaten da lehia. ZINEBI _Networking.
Dokumentalen sorgunea zinema dokumentalaren laugarren foroan zazpi
proiektuk parte hartuk dute. Azaroaren 16an eta 17an garatu da, eta Maria
Elorzak zuzendutako eta Txintxua Filmsek ekoitzitako Libros et mulieres cano
(A los libros y a las mujeres canto) proiektuari 10.000 euroko diru-laguntza

ematea erabaki dute. Bestetik, AUKERA sariak banatu dituzte aurten
lehenengoz. Zazpi proiektuk parte hartu dute, eta Prioridades, Tamara
Lucarini Cortések zuzendua eta Katz Estudiok ekoitzia; eta Azkena, Ane Inés
Landetak eta Lorea Lyonsek zuzendua eta ekoitzia izan dira
irabazleak. Hemen bizi da maitasuna proiektuak, Ainhoa Olaso Sopelanak
eta Enara Garcia Elkoroaristizabalek zuzendu eta ekoitzia, Bizkaiko Foru
Aldundiak euskaraz garatutako proiektu onenaren Aukera saria irabazi du.

